
Nkgono o na le lebokose 
le tletseng dipalesa tse 
makatsang fenstereng. 

Robyn o batla ho di  
kga kaofela!



Robyn, ke kopa o se 
ke wa kga dipalesa 
hle! Nkgono o rata 

ho di bona ha a bula 
dikgaretene.



Dirurubele di tantsha ho 
potapota dipalesa tse 

mebalabala. Ho monate 
ho etelwa ke baeti bana.



Dinotshi di sebedisa 
dipalesa ho etsa lero le 

monatenate.



Dipalesa di tlisa 
monyaka ho bohle ba 

fetang haufi le ntlo  
ya Nkgono.



Moahisani o rata ho 
fofonela dipalela ha a 
tjhaka bakeng sa teye.



Ka dinako tse ding, 
dinonyana di rata ho 

monya lero le tswekere 
la dipalesa.



Bona kgolabolokwe 
e nyane! E phatsima 

letsatsing. Hape ho na 
le thithiboya e nonneng!



“Robyn, ke kopa o se ke 
wa kga dipalesa  
tsa nkgono hle! 

Ha di na ho dula di le 
foreshe nako e telele.”



“Ha ke na ho di kga, 
Nkgono,” ho rialo Robyn,  

le hoja a hlile a batla  
ho etsa jwalo.

O ikutlwa a hloname 
hanyane!



Nkgono ha a rate ha Robyn  
a hloname.

“Ho lokile, Robyn,” ho rialo Nkgono. 
“O ka kga palesa eo o e  

ratang haholo.”



“Hape ke na le mohopolo … 
Ha re leme dipalesa tse 

ngata mmoho!”

